e Ostirala e

LI ~

unka

n @ o

flel

1999ko ekainaren 18a -- X. urtea -- 2.646. zenbakia -- Salneurria: 125 pta. 6 libera

n

- | LW
'.i
B

Rodriguez
Menendez,

‘El Frances’-en
abokatua,
tirokatu egin
dute eta 0s0
larri dago - 12

B hauteskundeak

Alliren aburuz, CDNk
egonkortasuna
emango lioke
Gobernuari eta PSNK,
aldiz, ez «6-9

m 647 gizarte

eragile

hurrengo

4 astean hasiko
dira Plan

Estrategikoa lantzen

Prozesua abiatzeko eta
eraginkorrago egiteko 23
arlotan banatu dituztela
gizarte eragileak. Lanor-
duaren kanpainan 181
milioi pezeta (7,25 milioi
libera) lortu zirela jakina-
razidute. ¢ 16

kirola

m Alberto Albistegik
agur esango dio
futbolari denboraldia
amaitzen denean <34

m Euskadiko Orkestra
Sinfonikoak bira
egingo du Hego
Amerikan hurrengo
maiatzean « 46

Hizkuntzen Eurokarta; Konstituzionalaren erabakia ¢ ---------cocoooocoecicencicnnns

Frantziaren zatiezintasuna auzitan
Jartzeagatik baztertu dute Eurokarta

Peryk, Poignant txostenaren egileak eta hainbat kultur eragilek gaitzetsi dute erabakia

«Kontseilu Konstituzio-
nalaren erabakia gogo-
rra eta damugarria da
hasitako lanari begira»

B FRANTZIAKO Kontseilu Konstituziona-
lak baztertu egin du Hizkuntza Gutxituen
Eurokarta. Gobernuak sinatutako ituneko
39 artikulutan ez du arazorik ikusten orga-
no gorenak, baina sarrerako idatzian Kons-

«Hizkuntz arrazakeria
da. Lege nagusia aldatu
beharko du euren aur-
pegi itsuia ez agertzeko»

tituzioaren aurkako diren puntuak atze-
man omen ditu. Batetik, bizitza publikoan
frantsesa ez den hizkuntza batean mintza-
tzeak biztanleen berdintasuna zangopila-
tzen duela dio. Eta, bestetik, eremu geogra-

 Nicole Pery

«Hizkuntza qutxituak
ezaqutzeko nahikaria du
Gobernuak, eta gizarte-
ari erantzungo diogu»

fiko berezietan hizkuntza gutxituen hiztu-
nei eskubideak emateak Errepublikaren za-
tiezintasuna ere auzitan jartzen duela dio
erabakiak. Oztopoa, beraz, Konstituzioko
bigarren artikuluada. « 16-17

Langile bat
hil da eta
bost zauritu
Amurrioko
enpresa
batean

B AMURRIO Ferrocarriles y
Equipos lantegiko behargin bat
hil zen atzo eta beste bost zauri-
tu ziren leherketa baten ondo-

rioz. Hildako langilea, 30 urteko
M.B.N., Gurutzetako zaintza be-
rezietako unitatera eraman zu-
ten, baina ilunbarrean hil zen.
Zaurituetako bat larri dago hi-
rugarren graduko erredurekin.
Beste lau beharginek, berriz,
zauri arinagoak dituzte. Antza,
altzairu likidoa galdara batetik
bestera aldatzean gertatu zen
eztanda. Eztandak kalte han-
diak egin zituen enpresan ber-
tan eta argazkian ageri den be-
zala, sabaia altxatu zuen.

«Norberak haritutako amaraunean ito»

Inozentzio Aierbe

* ARALARKO SAN MIGELEKO
ERRETOREA e

«Kofradiari
buruzko lehen
dokumentua
XIl.mendekoa da»

Kofradiaren eguna ospatuko
dute igandean Aralarko
Santutegian.

B Noizkoa da San Mige-
len kofradia?
Zehazki noiz sortua den
ezin jakin, baina XII. men-
dekoa da horri buruzko
lehen dokumentua. Doku-
mentu horretan, kofrade-
ek bete beharreko arauak
biltzen dira. Badirudi,
halere, X. mendean sortu
zuela Pedro de Roda apez-
pikuak. Orduan, eliza
nagusia eraikitzen ari
ziren, eta horrelako diru
iturri bat behar beharrez-
koa zen proiektua aurrera
ateratzeko. Izan ere, san-
tutegiari laguntza emate-
ko prest dagoen jendea
biltzen du kofradia horrek.
Urtero urtero, kuota txiki
bat ordaintzen dute kofra-
deek santutegiaren man-
tendurako. Baina lagun-
tza eskaintzea ez da dirua
ematea soilik. Bestelako
laguntza espirituala ere
luzatu behar zaio.
B Zenbat kide ditu kofra-
diak?
Egun, 1500 lagun biltzen
ditu kofradiak. Tartean
badira Valentzia edo Zara-
gozakoak ere, baina gehie-
nak Euskal Herrikoak
dira. Kofradiaren sorre-
ran, ordea, 40.000 omen
ziren kideak, beraz, nafar
gehienak biltzen zituen.
Baina, gero, irudia eta pre-
sentzia galdu zuen, eta
joan den mendearen
bukaerarako, adibidez, ia
desagertzear egon zen.
Duela urte batzuk, santu-
tegia miresten zuen lagun
talde bat hurbildu zitzai-
dan, ea nola lagundu zeza-
keten galdezka, eta kofra-
dia berreskuratzeko ideia
luzatu nien.
B Zein ekitaldi egingo
dituzue igandean?
12:00etan, meza nagusia
izango da. Gero, bazkaria,
eta bazkalostea, noski.
Dena den, ez dakit aurten
hainbeste jende hurbildu-
ko den, eguna aldatu
beharra izan dugulako.
Urko Aristi
IRUNEA

...hizpideak

Borondate politikoaren
eskasa

B Frantses estatuko hizkuntz gutxituen
defendatzaileek bigarren zafraldia bildu
dute atzo. Joan den maiatzaren 7an bil-
du zuten lehena, Budapesten Frantziak
Eurokarta minimalista bat izenpetu zue-
nean. Frantziak ukatu zuen hizkuntz gu-
txituei buruzko neurriak sartzea bizitza
publikoan, eta zegoen egoera ofizializatu
zuen. Alabaina, nolazbaiteko ezagupena
egitea urrats baikor bat bezala hartua
izan zen.

Kontseilu Konstituzionalak erabaki du
ez dela bigarren urratsik eginen hizkuntz
gutxituen ezagutzeko bidean. Izan, Fran-
tziak onartutako 39 artikuluak ontzat jo
baditu ere, egitura juridikoak adierazi du
itunaren hitzaurrea Konstituzionalaren
aurka zihoala. Besteak beste, ez ditu
onartu hizkuntza gutxituak eskubide

ukaezinak bizi publikoan eta pribatuan,
ezta hiztunen taldeen eskubideak ere.

Erabaki horren ondorioz, Jacques Chi-
rac lehendakariak eta Lionel Jospin le-
hen ministroak eskuetan dute berriro
arazoaren gakoa. Behin baino gehiago-
tan, biek azpimarratu dute hizkuntza gu-
txituarekiko atxikimendua. Sinesgarrita-
sun bat erdiesteko, hitzetik ekintzetara
pasatzeko nahikaria frogatu beharko du-
te. Duela gutxi, Kanakiako eta Polinesia-
ko hizkuntzen eskubideak ezagutuz fro-
gatu dute frantses agintariek aldaketa
nagusiak posible zirela benetako boron-
date politikoa balin bazen. Eurokarta
izenpetzeko, aldiz, Konstituzioa aldatzea
funtsezko urratsa izanen da. Apustu
handia izanen da; baina nahikari politi-
koa izanez gero, erabaki erraza...

Bada Iparragirre
ezezagun bat

Bi urte gehiago 35 orduetarako

B Kantari ezagunik bada
hura Iparragirre da, Urre-
txuko bardoa. Baina isto-
rioak eta historia ez dira
beti ezkontzen, eta haren
bizipen, pentsamendu
eta kantagintzaren ingu-
ruko hainbat gezur ager-
tu eta zenbait egia argitu
ditu Natxo de Felipek.
Urretxun aurki haren
inguruan emango den
ikuskariaren prestaketa
lanetan topatu du Osko-
rri taldeko kantariak Ipa-
rragirre ezezagun hori .

B URTEBETE iragan da
Ipar Euskal Herrian eta
Frantzian 35 orduko lan
astearen legea indarrean
jarri zenetik, eta orain
legearen bigarren atala
prestatzen dihardu Paris-
ko gobernuak.

Arau osagarri horreta-
rako hainbat berrikuntza
proposatuko dizkio Lan
ministroak Legebiltzarra-
ri. Berrikuntza horiek au-
rrera egiten badute, 35
orduko lan astera egoki-
tzeko epea beste bi urte
luzatuko zaie 20 langile-

tik gorako enpresei.
2002. urtea arte, beraz,
legezkoa izango zaie 35
orenak gainditzea.

Medef patronalak kan-
paina gogorra egin du
Aubry legearen aurka, eta
presio horien aurrean ki-
kildu izana leporatu diote
orain ministroari bere go-
bernukide PC eta Berde-
ek.

Sindikatu nagusiak,
ordea, ados daude luza-
menduarekin, horrek ne-
goziaziorako tartea zabal-
duko duelako.

r—— .

asa den igandean
P egindako hauteskun-
deetan izandako
emaitzek kolore anitzetako He-
go Euskal Herria erakutsi di-
gute. Jakin bagenekien gure
gizartea politikoki eta ideologi-
koki plurala zela eta aniztasun
hori bera da, hain zuzen, berri-
ro ere modu trinko eta nabar-
men batean azaldu dena inor-
txok ere ahantzi ez dezan. Hori
da hauteskunde hauetan jaso
den lehen gaztigua.

Bigarren ondorioetako bat
da alderdi politikoen pisu eta
eragin instituzionalak aldake-
ta garrantzitsuak izango di-
tuela seguraski. Hau da, ikus-
puntu honetatik bi bloke na-
barmen daude: PP-PSOE eta
EH taldeek presentzia eta in-
dar instituzionala mantentzen
eta indartzen duten neurrian,
PNV-EA eta IU-EB alderdiek

—r—.

.00 Seiko urrea &

XABIER GURRUTXAGA

Igandeko argazkiaren ondorioak

. | ALBERTO  ALBISTEGI -
i| Hamabost urte profe-
'| sional moduan aritu
| ondoren, Alaveseko
. | jokalariak agur esan-
] go dio futbolari. Etor-

.48 kizunean futbolari
lotuta jarraitu nahi duela adierazi
du jokalari eibartarrak.

TXARO ARRAZOLA « Gas-
teizko artistak En
Movimiento (Mugi-
menduan) izenburuko
erakusketa ikusgai du
Arabako Artxibo His-
. torikoan. Bideoa eta
argazkia uztartu ditu, emakumea-
ren soineko kola luzedun batekin.

ANTHONY QUINN « Camino
*| de Santiago (Doneja-

kue bidea) izeneko
telesailean parte har-
tuko du Charlton Hes-
ton aktorearekin bate-
ra. Gaur hasiko dira
filmaketa lanak Nafarroako zenbait
tokitan.

1 81 milioi pezeta (7,25 milioi
libera inguru) jaso ditu Kontseiluak
Lanordu bat Akordioaren Alde kan-
painaren bidez.

...adierazpena

«Gipuzkoan baino ez dago
bertsolaritza segurtatua»
L[]

Manolo Arozena
Bertsolaria

an irabazleak eta galtzaileak
daudela. Ustez denek interes
amankomun bat badute ere,
garbi gelditu da akordio horri
buruz gizarteratu den irudiak
batzuei mesede handia egin
diela (EH-PP-PSOE) eta beste

beheruntz egin dute.

Hirugarren ondo-
rioa litzateke euskal
gizartean dagoen
pluraltasun aberas-
garri hori esparru
instituzioanalean
gorpuzten denean,
fragmentazioa eta dispersio
instituzionala suposa dezake-
en eredu baten arabera azal-
tzen dela. Horren adierazgarri
izan litezke Hegoaldeko hiri-
buru bakoitzean alderdi dife-
renteek irabazi dutela (PP iza-
nik bietan irabazi duena), eta
horretaz aparte lau Lurralde
Historikoetako errepresenta-

zioari dagokionez us-
tezko herri bat hori
bitan banatzen dela.
Herri honen erai-
kuntza baterakoi ba-
ten alde bagaude,
sentitzen dut baina
Otegi jaunak ez du
arrazoi: igandean ez da inde-
pendentziarunzko cuenta
atrdsik hasi. Igandean eman
zena da, besteak beste, EH bi-
zitza politiko arruntean modu
duin batean integra dadin
emaitza oso egokiak.
Laugarren ondorioa pasa-
tuz, esan behar da Lizarrako
akordioa sinatu zutenen arte-

batzuei berriz ez. Begibistakoa
da hiritarren kopuru handi
batentzat Lizarrako akordioa
eta EHren helburuak gauza
bera direla eta identifikazio
horrek kalteak ekarri dizkiela
PNV-EA. Azkenik garbi gelditu
da aurrerantzean beharrez-
koa dela partiduen arteko el-
karrizketa berreskuratzea;
ezinbestekoa dela PNV-PSOE
eta EHren arteko akordioeta-
rako jarrerak indartzea eta
horretarako premiazkoa bada
malgutasuna erakustea, pre-
miazkoagoa dela EH kontura-
tzea prozesuan mantsotasuna
bertute bat dela.

Abertzaleak bizirik

GUNKARIAk joan den
E igandekoaz eskatu dit iri-

tzia; honez gero dena
esanda dagoela uste dut, baina
tira. Telegrama moduan baizik ez
bada.

1.- UPNk marka egin du, botoe-
tan eta portzentaietan. Nafarroa-
ko hamazortzi urte baino gehiago-
ko lau herritarretako batek botoa
eman dio. Asko da. Allik, ordea,
hondoa jo du. Ondorioa: Nafarro-
ako eskuina, kabernikola, atzera-
koia, antidemokrata, antieuskal-
duna, bortxazale eta kulturan
hegolabur baizik ezin daiteke
izan. Zoritxarrez.

2.- PSNk bere emaitzarik txa-
rrenak errepikatu ditu; normala
da, jostailu bat baita eskuinaren
eskuetan. Urralburu, Roldan,
Aragon eta enparauek betiko
hipotekatu zuten, antza, PSN.
Estatuko faktikoen morroia da.
Iritzi publikoak jakin ezin izan
dituen ezkutatzeko miseria gehia-
go dituela seinale. Eta, jakina,
Nafarroa Estatu-auzia da.
Beraz... Gobernu barrutik edo
kanpotik —kanpotik egingo nuke
apustu—, UPNren uzkia milika-
tzen segitu beharrean daude.
Azken orduko ustekaberik ezean.
Orain, zer aurpegirekin aurkeztu-
ko dira hautesleen aurrean lau
urte barru, ber denboraz eskuina-
ren sustengu leiala izan eta gero?
Horretarako, hobe lukete denek
UPNn sartzea eskatuko balute.

3.- EHk emaitza onak atera
ditu, baina ez oso onak. Irufiean

atera dira

e JON ALONSO e

[IDAZLEA]

bigarren indarra izatea oso ongi
dago, baina ez da berria. Halaxe
izan ziren orain hamabost-hama-
sei urte, Madrileko diputatua Del
Burgoren aurrean ehundaka boto
batzuengatik bakarrik galdu
zuten garai bere-
tsuan, oso oker
ez banago. In-
darkeriarik gabe
eta aurrean lau
urte dituztela,
lanerako egokie-
ra ona dute.
Euforia izan dai-
teke bere etsai-
rik handieneta-
koa. Beste ba-
tzuetan izan da,
bederen.

4.- EA-EAJ
diskreto ibili
dira Parlamen-
tuan, gaizki Iru-
fieko Udalean. EAren arazoetako
bat da ez direla gauza izan Nafa-
rroan egiazko autokritika bat egi-
teko. Beste arazoetako batek Aie-
sa du izena. Hirugarrena, hau
historikoa, eta EAJrekin konpar-
titua, bere kide eta zale gehienen
epeltasuna, bere buruarekiko
konfiantza zein adore militante
falta; norberarengandik zatifio
bat uzteko prest egon behar iza-
ten baita deus egiteko politikan,
batez ere mendira hain erraz ate-
ratzen den hau bezalako toki
batean. Beren bozero ofizialei,
ezker abertzalearen zigorra izate-
arekin horrenbeste gozatu diren

€

Abertzaleak bizirik
atera dira. Hori baino

gutxiagorekin,

Lizarra-Garazi,
eraikuntza nazionala...
ahuntzaren gauerdiko
eztula baino gutxiago

lirateke

honei, barrura begiratzeko unea
iritsi zaie.

5. Abstenzioa, uste baino han-
diagoa, Irufiean eta Mendialdean
handiagoa, beti ere, Erriberan bai-
no. IU-EBK, ez ur eta ez ardo, nor-
tasunik gabeko
buruekin eta
Madrilen zer esa-
ten duten menpe,
maileguan hartu
zituen botoak
itzuli egin ditu.
Abertzaleak
%20a ordezkarie-
tan eta %21-22
botoetan. Bizirik
atera dira. Bizirik
atera, diot, zeren,
hori baino gu-
txiagorekin, Liza-
rra-Garazi, kon-
tentziosoa, erai-
kuntza nazionala
eta gainerako matrakak ahuntza-
ren gauerdiko eztula baino gutxia-
go bailirateke. Abertzaleek, Nafa-
rroan dudarik gabe bere burua
baskotzat eduki behar duen hau-
teskunde-erroldako laurdena
(hau da, 115-125.000 boto,
%30ko abstenzioarekin kalkula-
tuz emandako botoen %35 inguru
litzatekeena) mobilizatzea eta ba-
tzea lortzen ez duten bitartean
—eta jakin badakit hau, arrazoi
asko direla medio, hagitz zaila de-
la—, Hegoaldeko Euskal Herria ez
da bat izango. Eta orduan ere, la-
nak. Bitartean hala-nola bizirik
irautearekin konformatuko.

ooo Q JOSU LARTATEGI

Gehiengoaren gogoak

Gehiengoak aipatzen dira sarri
ondo datorkiguna justifika-
%,  tzeko, unean uneko argudio
=, gisa, eta sarri ere lehengoan
: entzun nuenaren moduko
kontraesanetan erortzen
gara.
Hor nago ni eta, sumindu-
rik, zera azaltzen diot Urliari:
—ETBlekoa pasada bat dela,
jode! Ez dago kasik saio kulturalik!
Edo ni ez naiz enteratzen, hori ere gerta liteke.
Baina eske, jode, berriak alde batera utzita,
nik beti ikusten dut suelto-txapelketaren bat,
trikitixa-finalen bat, bertsolariak, pilota final-
laurdenak... Folki-folki ez bada futbola izango
da, edo osterantzean lehiaketa esperpentiko
horietakoren bat (Goenkale-z no comment,
omnipresentea baita). Patetikoa da. Horreta-
rako al da euskaldunon telebista publikoa?
Literaturari buruzko saiorik ez dago, eta
harrigarria egiten zait hori, areago euskaldu-
nok bizi dugun normaltze-prozesu honetan
literaturak duen garrantzia kontuan izanda.
Zineaz, arte plastikoez eta antzerkiaz ere ez da
ezer bereziturik esaten. Musika-programa
serio bakar bat ere ez dago.

—Hor gehiengoak agintzen du, lagun.
Azken batean hori da gehiengoak nahi duena.
Bestea minoritarioa da, beraz ez du saltzen.

—Oso ondo. Orduan zergatik doa horren-
beste jende Guggenheim bezalako arte garai-
kideko museo batera? Eta arte piktoriko edo
eskultorikoengatik inoiz ezelako kezkarik izan
ez dutenek zergatik defenditzen dute horren-
beste, Guggenheim edo arte modernoa berezi-
ki gustatzen ez zaizkizula esaten duzunean?

—Guggenheim garrantzitsua da, bai horixe,
nahiz eta zuri gustatu ez. Batzuk gauza berri
guztien kontra zaudete, besterik gabe, gehien-
goaren kontra, baina begira: museo hori ezin-
bestekoa da gure turismorako, ekonomiarako,
eta gainera artea bultzatu eta jende pilo bat
erakartzen du. Mundu osoan egingo da sona-
tu Bilbo.

Horiexek izan ziren haren berbak.

Eta nik diot: zertan geratzen gara? Gehien-
goa, interesatzen zaizunean, artezalea da, eta
interesatzen ez zaizunean telebistako zabor-
kontsumitzailea. Mesedez...

MIKEL ELORZA

Herdoila

M Bizi den etxea hondatzeko paregabeko abi-
lezia erakutsi du gizakiak. Lurrari edozein me-
teoritok baino astinaldi handiagoak ematen
dizkio, naturari egindako erasoetan normale-
an ezaugarri komun bat darabilela: aurrez ja-
kina den arren hondamendia badatorrela, ez
du etsitzen deitorea beste aukera gelditzen ez
den arte. AZTI itsas ikerketako erakundeak
aurkezturiko txostenaren arabera hainbat
arrain espezie egoera arriskutsu eta kezkaga-
rrian dira -legatza, sardina, hegalaburra...-,
eta bixigua berandu gabe Donostiako Aqua-
riumen bakarrik ikusi ahalko dugu. Itsasoeta-
ko arrain baliabideen %70en gaineko gehie-
gizko ustiaketa dago. Datuak kezkagarriak di-
ra, baina ziur kaltea samur litekeela. Seguru,
hala ere, oraingoan ere asmatzen dugula alar-
ma-deiei kasurik ez egiten, gure amu eta sare-
etan herdoila besterik biltzen ez dugun arte.

X

OHARRA: Ahalik eta iritzi gehienek izan dezaten tokia, ez da komeni makinazko 15 le-
rro baino luzeago idaztea gutun hauetan. ldatzi duenaren izena, telefonoa, helbidea
eta NAren zenbakia agertu beharko dira. Laburtu behar izanez gero, zuzendaritzak

bere esku du horretarako eskubidea. Erdaraz iristen diren gutunak ez dira argitaratuko.

JOP

Sanjoanetan, errespetatu
itzazue animaliak

Arrasateko Udalak etxe guztietara
bidali duen herriko jaien programan
jasotzen denez, ekainaren 19an, la-
runbata, «Kaiolako usakumeen II.
tiroketa» egingo da San Kristobal
kanposantuaren ondoan, Leintze
ehiza eta arrantza-elkarteak antola-
tuta.

Behin eta berriz esan dugu ehiza-
mota guztien aurka gaudela. Badi-
rudi usakumeen tiroketa ehiza eta
arrantza-elkarteek «kirola» izena
ematen diotena praktikatzeko era
modernoagoa dela, gaurkoa.

Animaliei sofrimendua sortzen
zaie, eta kalte moral hori ehizaren
edo animalia biziak tirokatze-moda-
litate guztietan sortzen da.

Ehiztariek beren jarduera behin
baino gehiagotan justifikatzen dute,
kirola egitea dela esanez. Ehiztari
askok esaten dute, hiltzea baino
gehiago, mendian gora eta behera
ibiltzea gustatzen zaiela. Usakume
tiroketan parte hartzen duten Lein-
tzeko ehiztariei kirola iruditzen ote
zaie San Kristobaleko kanposantu
berriaren ondoan zenbait ordu tiro
egiten eta hiltzen ematea?

Usakumeen tiroketa, Leintzek ez
ezik, Udalak ere antolatu du. Bada
garaia udal-taldeek animaliei bu-
ruzko kode etiko bat zehaztu eta za-
baltzeko eta, ondorioz, animaliei be-
harrezkoa ez den sofrimendua ebi-
tatzeko.

Beharbada, herritarrok pentsa-
tzen hasi beharko genuke ez garela
ez aingeruak ez konputagailuak,
animaliak baizik. Animaliak ezagu-
tzeak gu geu ezagutzeko balio duela.
Animaliak garela onartzea gainera-
ko biosferarekin harreman ardura-
tsua izateko oinarri-oinarrizko dela.

Hausnarketa honetan, benetan ira-
kurtzea gomendatzen dizugun Je-
sus Mosterinen Vivan los animales
liburu interesgarriak lagun dieza-
guke. Mikel Olabe ¢ Ekologistak
Martxan-Eki taldearen izenean
ARRASATE (GIPUZKOA)

Denontzat edo
inorentzat ez

Hauteskundeak pasa dira eta orain
emaitzen ondorioak aztertzeko mo-
mentua heldu da. Batuketak eta
kenketak egiteko garaia, beraz.
EAEn, abertzaleak nagusi atera
dira, eta espainiarrak gutxiengo.
Azken horiek aspalditik dabiltza,
gutxiengoak izanik, gehiengoa bali-
ra bezala hitz egiten. Inposaketaz
hitz egiten dute, abertzaleek euskal
kultura eta proiektu nazionala in-
posatu nahi dutela eta gutxiengo di-
renen izaera ez dela errespetatuko
esanez, eta ondorioz kultur anizta-

KILIKA / HERRIA

sunaz, pluraltasunaz, gutxiengoa-
renganako errespetuaz, eskubide-
ez... dihardute etengabe.

Nafarroan, alderdi espainiarrak
nagusi geratu dira eta euskal norta-
sunaren aldeko alderdiak gutxien-
go. Baina EAEn errespetua eska-
tzen duten berberak Nafarroan
fronte konstituzional bat eratzen ari
dira euskal nortasuna gelditzeko
eta txikitzeko. Hipokritak. Gutxien-
goa direnean errespetua eskatu, eta
gehiengoa direnean inposaketa hu-
tsa. (Bestela Aragoi eta Asturias-era
begiratuz ikus daiteke zein errespe-
tu gutxi dioten bertako kultura eta
hizkuntza minorizatuei).

Nik argi daukat negoziatu beha-
rreko gauza garrantzitsu bat. EAEn
gutxiengoak errespetatuko badira,
Nafarroan exijitu beharko da erres-
petu bera. Beraz, Hego Euskal He-
rriko politikariek badute nondik ha-
si hitz egiten, errespetua denontzat
edo inorentzat ez. Oinar Vitores ¢
PORTUGALETE (BIZKAIA)

Pepe Rei

KAZETARIA

Euskadiko
kontrabando sareak
izan al du eraginik
FEuskal Herriko
politikagintzan?

Andoni Oiarbide [Legorretal

B HORI ARGI DAGO.
Hain garbi dago, ezen au-
zitegietan ere jasota da-
go. Donostiako epaitegi
batean lehenengo ins-
trukzioan jasotzen de-
nez, Euskal Herrian dro-
ga sartzen zen euskal
gazteria zigortzeko, haiek
mugimendu indepen-
dentistari ematen zioten
babesa zela eta. Orduan,
droga eta droga-sareak
arma politiko bat izan zi-
ren, Estatuak Euskal He-
rriaren aurka erabilitako
arma politiko bat. Eta
hori dokumentatuta da-

go.

Ekainaren 22tik aurrera
Eneko Olasagasti
o AKTOREA

izango da Galdeiozu ataleko gonbidatua.
Bidali zure galderak ordurako.

Kutxen hat-egitea ¢

Mundu osoko merkatuak handitzen ari diren neurrian, banku eta
enpresa handien arteko bat-egiteak nagusitzen ari dira azkenal-
dian. Urrutira joan gabe, Hego Euskal Herriko kutxen arteko fu-

sioa hizpide dugu, eta 2000. urtera begira EAEko hiru kutxak ba-
teratzea litekeena dela esaten dute zenbaitek. Estrategia horien in-
guruko bi iritzi ekarri ditugu lerrootara.

utxen
konfederaziorat

e JOSEBA TOBAR-ARBULU e

[INGENIARIA]

erkatuak handitzen diren

heinean, entrepresak eta

bankuak handituz joan
ohi dira. Hala, estatuen gainean eraiki
nahi den Europar Batasunean hain-
bat entrepresaren eta bankuren fusio-
ak ikusi ditugu. Bien bitartean, asper-
tu arte aipatu den nazio estatuen de-
sagertzea ez da burutu, eta estatuari
omen dagozkion zenbait eginkizunek
eta arautegik oraindik zuzen diraute.
Aurrezki kutxen eta banku bigarren-
darren jarduerak arautzen dituzten
espainiar (eta frantziar) legeak hortxe
daude indarrean.

Ortodoxiak dioenez, aurrezki kutxa
eta banku bigarrendar mota horrek
espainiar (eta frantziar) Banku Zen-
tralaren oinarri monetarioaren beha-
rrezko erreserba eduki behar dute
kredituak gauzatu ahal izateko, Ban-
ku Zentralak moneten emisioa mono-
polioa izaten duelarik.

Estatu mailan, moneta zentralaren
eginkizuna interes-tasen gainekoa da,
zeren, ortodoxiaren arabera, interes-
tasa horrek monetaren kantitatean, li-
kidezian, eginkizun garrantzitsua bai-
tauka. Eginkizun horren gauzatzea
moneta-merkatuen bidez gauzatzen
da, bankuen arteko merkatuan edo
open-market delakoaren bidez. Eragi-
keta hori osatu egiten du beharrezko
erreserben gaineko arautegi espainiar
(eta frantziar) batek. Egungo banku-
sisteman, banku bigarrendarrak, au-
rrezki kutxak barne, moneta zentrala
eskuratzeko beharturik daudenez ge-
ro beren bezeroak biletez edo txanpon
metalikoz hornitzearren, edo Altxor
Publikoari transferentziak egitearren,
edo eta Banku Zentralaren aurrean
bere beharrezko erreserben maila ego-
kia mantentzearren, interes-tasa erre-
gulatzeak monetaren kantitatea, liki-
dezia, erregulatzea dakar. Tasa hori
aldatuz, ekonomian likideziaren tasa
aldatzen da, inflazioa kontrolatzeko.

Europa mailan 2002. urteaz geroz-
tik Europako Banku Zentralak (EBZ)
euroa jaulkiko duenetik, antzeko ego-
eraz mintza daiteke. Izan ere, EBZ eu-
roaren oinarri monetario berriaren itu-
rria izanik, berak arautuko luke zer-
nolako erreserba eduki beharko duten
banku bigarrendar guztiek; bezeroen
aurrezkiak kontuan edukiz, nahiko
normala da banku bigarrendarren ar-
teko fusioak gauzatzea. Beraz, ortodo-
xiaren arabera, komenigarria da Eus-

kal Herriko aurrezki kutxak nolabait
bateratzea. Askoz hobeki, beraien
konfederazioa burutzea, aurrezki ku-
txa norberak bere gune berezia, hots
bezeria, gordez. Hala bada, Hego Eus-
kal Herriko hainbat aurrezki kutxak
subiranotasunaren aldeko urrats ga-
rrantzitsu bat egin dezakete.

Konfederazio horrek bezeria han-
diagoa lor dezake, beste hainbat ban-
ku bigarrendarrekin lehian arituz. Ho-
ri argi dago. Argi ez dagoena zera da:
zertarako hori guztiori? Hau da, mer-
katuko al ditu konfederazio horrek
hainbat arlotan beharrezko diren kre-
dituak? Saiatuko da sare produktibo-
an inbertsioak egiten ala arituko da
espekulazioan? Edukiko al du kon-
tuan Aurrezki Konfederazio berri ho-
rrek gure Iparraldea ala espainiar es-
tatura mugatuko da?

Honaino ortodoxia (aurrerakoi) ba-
tek esan diezagukeena. Baina, ortodo-
xiak dioena baino haratago joanez,
sormen monetarioaren misterioek
adierazpen bat edo beste merezi dute.

Bankugintza modernoan edozein
bankuren eginkizunetan bi jarduera
bereizten dira; emisio monetarioa eta
jarduera finantzarioa. Lehena sor-
men/deuseztapen bat da. Bigarrena,
kredituari dagokiona, jadanik eraturi-
ko errentei dagokie: edozein bankutan
eragile ekonomiko batek ezarritako
gordailua geroago kreditutan beste
eragile ezberdin bati emanen zaio.

Beraz, aipaturiko likidezia gaizki
eraturiko kontzeptua da, zeren mone-
ta bat-batean sortu eta deuseztu egi-
ten baita. Gainera, ez dago inolako oi-
narri monetariorik, zeinetik banku bi-
garrendarrek eta aurrezki kutxek
kopuru berezia hartu behar baitzuten
beren kredituak gauzatu ahal izateko.

Konfederazioa dela-eta, arazoa ez
datza likidezia handiago edukitzea-
rren, edo eta oinarri monetariotik ko-
puru handiagoa izatearren, aurrezki
kutxen bateratzean. Argi eduki behar
dira bankugintzaren jarduera mone-
tarioa eta finantzarioa. Batak ez dau-
ka zerikusirik bestearekin. Beraz,
Euskal Herriaren subiranotasunaren
ikuspuntutik, Hego Aurrezki Kutxen
konfederazioak onura ekarriko liguke
baldin eta soilik baldin Konfederazio
horrek bere kontabilitatean aipaturi-
ko jarduera monetarioa eta finantza-
rioa ongi bereiziko balitu, kasu, bi de-
partamentu ezberdinen bidez.

Aukera
estrategikoa?

e (GOTZON QLARTE e

[GIPUZKOAKO KUTXA-KO LEHENDAKARI OHIA]

adirudi oso denbora gutxi

iragan dela lurralde histori-

koetako aurrezki kutxek,
aldaketari jarritako oztopo ugari
gainditu ondoren, beren geroak
bateratzea erabaki zutenetik. Eraba-
ki estrategikoa izan zen, eta horrela-
ko erabakietan ohi denez, aldekoak
eta kontrakoak izan zituen; azken
hauek askoz gutxiago izan ziren.
Nire ustez, naturaltasunez onartu
behar da beti izan direla etorkizuna
aztertu ondoren hura konkistatzeko
prestatu direnak, eta, aldi berean,
historian iltzatuta gelditu direnak.
Baina aurrezki kutxetako aginte-
organoek aukeraz baliatzen asmatu
zuten, eta, gaur egun, nekez esan
dezake inork ez direla guztiz onura-
garriak izan bat egiteko hartutako
erabakiak.

Hamar urte iragan dira —oraindik
hamar urte bakarrik!, esango dute
batzuek— diputazioek eta hiribu-
ruetako udalek duela ehun urtetik
gora sortu aurrezki kutxa haiek bat
egitea erabaki zutenetik, eta orain
berriz ere planteatzen ari da kutxek
bat egiteko komenigarritasuna, bai-
na oraingo honetan autonomia erki-
dego osoan egingo da, zeina, bide
batez esanda, guztiz erreala eta gaur
egungoa baita, historikoa ez izan
arren. Nire ustez, txalogarria da
aukera hori seriotasunez plantea-
tzea, eta ez erantzunen neurgailu
gisa. Izan ere, etorkizunari buruzko
galderak planteatzea, errealitateez
eztabaidatzea bizitasun seinale da,
hala nola erne gauden eta gauza
guztiek hobeto funtzionatzea nahi
dugun seinale.

Hortaz, gaia planteatuta dago, eta,
atzo bezala gaur egun ere, aldekoak
eta aurkakoak izango dira. Uste dut
egoera posible hori naturaltasunez
onartzea bizikidetza normalaren bai-
tan sartzen dela, iritziak askeak dire-
lako, eta halakoak izan behar dutela-
ko, eta ez dugulako ahaztu behar
erabaki estrategikoak, oraingo hau
bezala, argudiatu eta arrazoitu egi-
ten direla, baina ez frogatu. Erabaki-
tzeko askatasunean oinarrituta egi-
ten dira hautu horiek, hau da, ardu-
ra handiz.

Aurrezki kutxek berriz bat egitea-
ren komenigarritasunaz gogoeta egi-
ten ari den honetan, egoera ez da
duela hamar urtekoaren berdina,

baina bai oso antzekoa. Nire ustez,
honako hauek dira bi egoeren arteko
desberdintasun azpimarragarrie-
nak: alde batetik, ez da beharrezkoa
izango merkataritza- edo bulego-sa-
reak berregituratzea edo arrazionali-
zatzea, enpleguaren ikuspegitik ho-
rrek dakarren guztiarekin; bestetik,
ez dago zalantza berezirik erabakiak
merkatu kuotaren eboluzioan izan
dezakeen eraginaz. Ekonomia arloan
gertatzen diren liberalizazio eta in-
terdependentzia prozesu gero eta bi-
ziago eta orokorragoen ondorioz, ge-
ro eta konplexuagoa da finantza era-
kundeen errealitatea, eta,
horregatik, aztertu beharreko gai-
nontzeko gaiek, gaur egun, gutxienez
atzo bezala, erantzun egokiak ema-
tea eskatzen dute, etorkizun hurbila-
ri begira arduraz erantzutea.

Eta gogoeta, besteak beste, hona-
ko gai hauen inguruan egin behar
da: garapen politika, bai lurraldea
zabalduz, bai beste finantza erakun-
de batzuetan partaidetza lortuz; tek-
nologian eta antolaketa-informatika
sistemetan izan daitezkeen berri-
kuntzei etengabe egokitzeko politika;
bezeroentzako aholkularitza politi-
ka; moneta-, artekaritza- eta kapital-
merkatuetan egoera hobean sartzea;
segmentazio eta espezializazio politi-
ka, bezeroei zerbitzu hobea eskain-
tzeko; zerbitzu zentralen eraginkor-
tasuna... Gogoeta horietatik guztie-
tatik, nire ustez, ondorio argi bat
ateratzen da: komenigarria da plan-
teatutako integrazioa.

Badakit beste batzuek aipatu ez
ditudan beste zenbait kontu gehiago
azpimarratuko dituztela, gure erki-
degoan, nire ustez, norberaren lu-
rraldearekiko atxikimenduak, zori-
txarrez, neurriz gainekoa izaten ja-
rraitzen duelako. Hala ere, uste dut
garrantzitsuagoa dela etorkizuneko
enpresa planteamenduen gainean
gogoeta egitea, bai merkatuaren
ikuspegitik, bai eta balioa —denon-
tzako balioa— sortzeko gizarte ikus-
pegitik ere.

Euskal aurrezki kutxak, berriz ere,
beste aukera estrategiko baten au-
rrean daude, eta sinetsita nago eran-
tzun egokia ematen asmatuko dute-
la... planteatzen ari den integrazioa-
ren aldeko erabakia hartuz.

¢ Erredakzioan itzulia

Nafarroa

MIGUEL SANZEK SOZIALISTEI LEHENTASUNA EMANEN DIELA BERRETSI DU CDN-KO BURUEKIN EGIN BILERAN

Alli: <CDNk egonkortasuna eman
diezaioke Gobernuari eta PSNKk, berriz, ez»

= Alliren idurikoz, UPN-CDN
akordioa egonkorra izanen

! CDNko buruaren hitzetan,
«PSN ezin da gobernu aurrerakoi

" Haren ustez, «sozialistek
alternatiba gisa agertzeko beharra
litzateke, oposizioa «zatiturik eduki bezain pronto hautsiko

lukete akordioa»

baten burua izan, jarrera frontista

dagoelako» duelako»

Juan Kruz Lakasta / Irufiea
|
UPN-KO presidente Miguel
Sanzek eta CDNko buru
Juan Cruz Allik bilera egin
zuten atzo Nafarroako Jaure-
gian, Gobernua osatzeko
aukerak aztertzeko. Topake-
ta UPNren eta PSNren artean
Gobernua osatzeko negozia-
zioak dagoeneko abian dau-
dela heldu da. Hala eta guz-
tiz ere, Allik CDNrekin akor-
dioa lortzearen alde apustu
egitea galdegin zien atzo
buru erregionalistei. Eskaera
egiteko tenorean, egonkorta-
suna izan zen CDNKko presi-
dentearen argudio nagusia.
Azaldu zuenez, PSN-PSOEk
ezegonkortasuna eraginen
luke Nafarroako Gobernuan,
eta CDN, aldiz, egonkortasun
bermea izanen litzateke.

Alliren hitzetan, <PSNk ez
du egonkortasunik eskain-
tzen; izan ere, argi dago den-
borak aurrera egin ahala,
hauteskunde orokorrak edo
eta autonomikoak direla-eta
bere burua alternatiba gisa-
ra aurkezteko interesa due-
larik, PSNk akordioa hautsi-
ko duela». Azken legegintzal-
dian gertaturikoa erabili
zuen teoria horren oinarri-
tzat: «Lehenik eta behin,
hiruko Gobernua lehertarazi
zuten, gero UPNri eman zio-
ten sustengua Gobernua lor
zezan, eta legegintzaldia
amaitzeko urtebete geratzen
zela UPN sustengurik gabe
utzi zuen».

Alliren aburuz, CDNKk joan
den legegintzaldiaren amaie-
ran UPNrekin aurrekontu
hitzarmena eginez «egonkor-
tasunerako bermea» dela
erakutsi zuen. Nafarroako
Legebiltzarrak 50 eserleku
ditu, UPNk 22 parlamentario
dauzka eta CDNk 3. Horren-
bestez, UPNk eta CDNk bat
egitekotan lehendakaria
aukeratzeko sistema auto-
matikoa erabili beharko
lukete Gobernuaz jabetzeko.
Tramite hori gainditu eta
gero, Gobernu sendoa izanen

litzatekeela uste du Allik.
Izan ere, «PSNren diskurtsoa
UPNrena baino nafarzalea-
goa izan da, eta hori dela
kausa oposizioa antagonikoa
da, eta oso zatiturik dago».

Ildo beretik, Juan Cruz
Allik esan zuen PSNren
jarrera dela-eta «bideraezina»
dela UPN baztertuz gobernu
aurrerakoia osatzea. «Sozia-
listek alde batera utzi dute

beren jarrera historiko
aurrerakoia, irekia eta bate-
ragarria, eta diskurtso fron-
tista eta baztertzailea erabili
dute. Gauzak horrela, nekez
izan daitezke gobernu aurre-

Miguel Sanz:
garestiegirik onartuko»

CDN-KO buruekin

bilera izan ondoko
agerraldian, Miguel
Sanzek abisua eman
zien sozialistei:
«PSNri akordioa ba-
lioa duena baino ga-
restixeago ordain-
tzeko prest gaude,
baina ez gehiegi».
Haren aburuz, «so-
zialistek argi ikusi
behar dute zer eska
dezaketen eta zer
ez». Sanzek, halaber,
iragarri zuen UPNko

Kontseilu Politikoak
hilaren 26an azter-
tuko dituela PSNre-
kin akordioak lotze-
ko aukerak. Horren
aurretik, astelehe-
nean UPNko Batzor-
de Eragileak gai bera
aztertzeko bilera egi-
nen du. Sanzen ara-
bera, hilaren 26rako
prest izanen da PSN-
rekin akordioa lotze-
ko proposamen ze-
hatzaren zirribo-
rroa.

Bestalde, buru
erregionalistak esan
zuen aurrerantzean
ez dituztela jakina-
raziko UPNko eta
PSNko buruek akor-
dioa lotzeko eginen
dituzten bileren
edukia. «Jakina,
akordioa lortzen du-
gularik, eman beha-
rreko azalpen guz-
tiak emanen ditugu,
gardentasun 0soz,
baina ordu arte lan
serioa egin nahi du-

«PSNri ez diogu akordio

gu, eta horretarako
ezinbestekoa da
egunero lotu dugu-
naren eta ez dugu-
naren inguruan
azalpenik eman be-
harrik ez izatea». Az-
kenik, ontzat jo zuen
UGT sindikatua
UPN-PSN akordioa-
ren alde azaltzea.
«Nik banekien zein
zen haien jarrera,
baina ona da jende-
ak hori jakitea»,
esan zuen.

Juan Cruz
Alli, Victor
Maeztu, Jose
Andres
Burguete,
Rafael Gurrea
eta Miguel
Sanz, atzo
Irufiean
eginiko
bileran.

JOXE LACALLE

rakoi baten buru», esan zuen
Allik.

Sanz: «PSNri ematen
diogu lehentasuna»

UPNk lehentasuna PSNri
ematen diola berretsi zuen
atzoko bileraren ondoko age-
rraldian Miguel Sanzek.
Halaber, CDNk Parlamen-
tuan duen indar urria nabar-
mendu zuen: «CDNko ordez-
kariek badakite hiru parla-
mentario besterik ez dutela
eta PSNri ematen diogula
lehentasuna». Halaber, CDNk
erakutsi jarrera irekia derri-
gorrezkoa zela gaineratu
zuen: «Hauteskunde kanpai-
nan esan dutena esan eta
gero, ez dute beste irtenbide-
rik». Nolanahi ere, bat egin
zuen Allik egonkortasunaren
inguruan esandakoekin.
«PSNk akordioa hautsiko
balu, UPNren eta CDNren
artean lor daitezkeen 25 par-
lamentarioek gobernabidea
bermatuko lukete».

Botoemaile aurrerakoiei «iruzur egitea»
egotzi diote EH-Nafarroak eta EAk PSNri

Bi indar abertzaleok akordioak lotu nahi dituzte Nafarroako hainbat udaletan

Juan Kruz Lakasta / Irufiea

<
EH-Nafarroako eta EAko
buruek bilera egin zuten
atzo, Foru Gobernua osa-
tzeko aukerak aztertzeko.
Bi alderdi abertzaleon
aburuz, oso litekeena da
UPNk eta PSN-PSOEk
Gobernurako akordioa
lotzea. Hori dela kausa,
uste dute alderdi sozialis-
tak iruzur egin diela boto-
emaile aurrerakoiei.

HAUTESKUNDEEN bihara-
munean Pernando Barrenak
iragarri bezala, EH-Nafarro-
ak UPN ez beste alderdi guz-
tiekin bilerak egiten hasi da,
gobernu aurrerakoia osatze-
ko aukerak aztertzeko. Atzo
Iruneko Alkartetxean izan
ziren Pernando Barrena,
Santi Kiroga eta Felix Jose
Puyo EHko parlamentarioak,
Begoria Errazti eta Jose Mari
Aierdi EAko hautetsiekin
bilera egiteko.

Gobernua osatzeko auke-
rak aztertzeaz gain, EA edo
eta EH zerrenda bozkatuena
den herrietan akordioak egi-
teko aukera aztertu zuten.
Halaber, Parlamentuan opo-
sizioan badaude zenbait alo-
rretan haien lana koordina-
tzeko adostu ziren. Nolanahi
ere, bi alorroi dagokienez,
xehetasunak hurrengo bile-
rarako utzi zituzten.

Topaketaren ondotik Per-
nando Barrenak azaldu zue-

JOXE L

EAko eta EHko parlamentari nafarrak Alkartetxean bildu ziren atzo Foru Gobernua osatzeko aukerak aztertzeko.

nez, «eskandalagarria da
hauteskundeak egin eta 48
ordu baino lehen UPNrekin
biltzea PSN, eta akordioa
gauzatzeko aukera ugari
daudela esatea bileratik ate-
ratakoan».

«Lan serioa eginen du
oposizioan EHk»

Foru parlamentarioak iraga-
rri zuen EHKk oposizio lan
«serioa» eginen duela, baldin
eta UPNren eta PSNren arte-
ko akordioa gauzatzen bada.
«Hori gertatuz gero, oposizio-
aren erreferentzia nagusia
izanen gara, eta lan politiko

garrantzitsua egin beharko
dugu. Jarrera arduratsua
izanen dugu, eta lan egin
gogoz ezkerreko balioetan
oinarriturik».

Halaber, azaldu zuen
EHrentzat ez litzatekeela
kontraesankorra izanen
PSNrekin akordioak lotzea.
«Lehentasuna emanen genio-
ke UPN Gobernutik kentzea-
ri, eta ez genuke sustengua
musu truk emanen. Behin
eta berriz azaldu dugunez,
kudeaketan ezkerrera egitea
eta erakundeek Nafarroa
abian den prozesuan prota-
gonista izan dadila berma-
tzea eskatuko genukeen».

PSNko idazkari nagusi
Juan Jose Lizarbek behin
baino gehiagotan adierazi du
UPNrekin bat egin nahi
duela, besteak beste, goraka-
da handia izan duten indar
abertzaleen estrategiari
aurre egiteko. Begofa Erraz-
tik gogor erantzun zien atzo
adierazpen horiei: <Abertzale-
on xede bakarra gizartearen-
tzat hoberena lortzea da, eta
Lizarbek ez badu sinesten,
guregana etor dadila. Guk ez
dugu inor behartu UPNrekin
bat egitera. Lizarbek jakinen
du zergatik egiten duen. Nik
esanen nuke zerbaitek
harrapatuta daukala».

«Hauteskundeetan
Euskal Herriaren
eraikuntzaren bidea
indarberriturik atera
da», dio Jarraik

Erredakzioa / Donostia
JOAN DEN igandean egin-
dako hauteskundeetan,
«Euskal Herriaren erai-
kuntzaren bidea indarbe-
rriturik atera» dela adiera-
zi du Jarrai erakundeak,
prentsa ohar batean.

«Euskal Herriak ezin-
bestekoa duen indepen-
dentzia eta sozialismoaren
bidean, urrats eraginko-
rrak egiteko oinarri sen-
doa jarri dugu berriro ere»,
dio Jarraik.

Bide horretan, gazte
erakundearen ustez,
«dgandean egindako indar
bilketa, etorkizunerako
apustu bilakatu behar
duguy.

Fra berean, «Euskal He-
rriak Estatuarekin dituen
loturak apurtu behar ditu-
guw, adierazi du Jarraik.

Horrez gain, euskal gaz-
teriak egiteko asko duela
esan du, «irabazteko asko
dugulako». Hori dela eta,
«eguneroko lanean herriz
herri nazio eraikuntza
sendotzeko» deia egin dio
Jarraik euskal gazteriari».

Jarrairen iritziz, «<Euskal
Herritarrok-en 280.000
indar horiek guztiak nazio
eraikuntzaren indarrak
izan behar dute. Bat bera
ere ezin da albo batera
utzi; izan ere, Euskal He-
rriaren eraikuntza abian
daeta, geldiezina da». «Gu-
re nazioaren eraikuntzari
ekin behar zaio», dio Ja-
rraik idatzian.

Gaztelak Trebinoko emaitzak onartzea
espero dute konderriko hautagai garaileek

Lan talde bat eratuko dute bi udalek, Bruselari garapenerako laguntzak eskatzeko

Felix Iriarte / Gasteiz

<
Konderriko bi udalak

(Trebifio eta Argantzun)
enklabea Araban sartzea-
ren aldeko zerrenden
alde azaldu dira, PPren
proposamenaren aurka.
Emaitza horrek abian
jarriko du Trebifio Araban
sartzeko prozesua, eta bi
udaletako zinegotzi inde-
pendenteek eta alkateek
emaitzak onartzeko eska-
tu diete Gaztelako aginta-
riei.

HISTORIKOTZAT jo dute
Juan Carlos Aguillok eta
Alfredo Oraak —hurrenez
hurren Trebifioko eta Ara-
gantzungo alkateak izango
direnak, gehiengo absolutoz
irabazi dituztelako hautes-
kundeak— hautagai inde-
pendienteen garaipena. Izan
ere, Trebifion PP izan da
nagusi orain arte, eta konde-
rria Araban sartzeko ateak
itxi zituen horrek.

Gaztelako agintariek emai-
tzak onartzea exijitu dute Tre-
biftioko agintariek. Gogora
ekarri dute Angel Acebes PPko
Administrazio Publikoetako
ministroak esan zuela aintzat
hartuko zituela Udal hautes-
kundeen emaitzak konderria-
ren geroa erabakitzeko, eta
orain hitza ez jateko eskatu
diote Oraak eta Aguillok.

Burgosko Diputazioa
PPren esku egongo da, eta
baliteke Araban ere PPk agin-
tzea. Trebifioko alkateek
gogora ekarri dute Ramon

EL / Gasteiz
ARABA-N PPk irabazi ditu
hauteskundeak, Gasteizko
Udalean bezala. Hala ere,
horrek ez du esan nahi Ara-
ba «PPrena» denik. [naki
Usategi biltzarkideak adie-
razi zuen gizartean sentsa-
zio hori egon daitekeen
arren, egia beste bat dela;
Araba ez dela «kolore baka-
rrekoa» alegia.

EHk bi alkatetza lortu
ditu, Laudion eta Legution,
eta zenbait herri garrantzi-
tsutan bigarren alderdia iza-
tea lortu du, Amurrion esa-
terako. Horrek guztiak era-

JOSEBA OLALDE

Trebifioko eta Argantzungo alkateak eta zinegotziak konderriko auziaz jardun ziren atzo Gasteizen.

Rabanerak (Arabako Diputa-
ziorako PPren hautagaia) beti
defenditu duela Trebifioren
arabartasuna, eta, halaber,
jakinarazi dute berak adiera-
zi zuela «errazago» izango zela
auzia konpontzea Burgosko
eta Arabako Diputazioetan
PPk aginduko balu. Hitz
horiek oraindik gogoan dituz-
tela adierazi zuten atzo.

«Ez da PPren
kontrako auzia»

Auzia ez dela PPren kontra-
koa azpimarratu zuten Oraak
eta Aguillok. Izan ere, hau-
teskundeetan garbi geratu da

kusten du EH «erreferentzia»
bilakatu dela Araban eta
herritarrek EHren mezua
«onartu» egin dutela.
Zinegotzi kopurua 20rekin
gizendu du koalizio abertza-
leak, eta biltzarkide kopurua
%50 gehitu du. Orain 56 zi-
negotzi, bi alkate eta sei bil-
tzarkide izango ditu. Hala-
ber, 28 herritan izango du
ordezkaritza, lehen baino
zazpi gehiagotan, eta 13.000
boto gehiago pilatu ditu,
21.000 boto izan baititu. Da-
tu horiek «oso positiboak» di-
rela esan zuen Rakel Pefia le-
gebiltzarkideak.

«PPko botoemaile asko» Tre-
bifio Araban sartzearen alde
daudela. Hori frogatzeko,
esan zuten PPk Europako
hauteskundeetan Udal hau-
teskundeetan baino boto
gehiago izan dituela, hau da,
batzuek PP bozkatu dute
Europarako eta independen-
teen zerrenda Udal hautes-
kundeetan. Halaber, jakina-
razi dute «chunka» boto erre-
ferenduma aldarrikatuz
agertu zirela Burgosko Dipu-
tazioa osatzeko hauteson-
tzian. Gainera, alderdi aber-
tzaleek Europarako lortutako
boto kopurua «garrantzitsua»
izan dela nabarmendu zuten.

EH: «Araba ez da kolore bakarrekoa»

Udalerrien Biltzarrean ia
Arabako udal guztiak egotea
ziurtatuko dute emaitzek.
Izan ere, Gasteiz, Biasteri,
Eltziego eta besteren bat
kenduta, beste guztiak aber-
tzaleen esku izango dira,
eta, zinegotzi kopuruari
dagokionez, bikoiztu egiten
dute Lizarrako alderdiek.
Usategik, bestalde, esan
zuen PP Diputazioaren buru
egotea kaltegarri izango
dela, «ezetzaren frontea» era-
tuko duelako. Halaber,
deklaratu zuen EHk «demo-
kraziaren aldeko aliantzak»
lagunduko dituela.

Datuek erakutsiko lukete,
alkateentzat, gehienak Ara-
ban sartzearen alde daudela.
Konderriaren garapena
ziurtatzeko urratsak egingo
dituzte bi udalek. Kexu dira
orain arte Burgosek baztertu
dituelako, eta laguntzak
zuzenean eskatuko dizkiete
Bruselari. Bi udalek lan talde
bat eratuko dute «arlo politi-
koan, sozialean eta kultura-
lean» batera jarduteko. «Gau-
zak azkartuko dira orain, bi
udalek batera jardungo
dugulako. Halaber, Gaztelak
Trebinoren arabartasuna
ukatuz egin zuen txostenari
erantzuna emango diote.

Programaren
arabera, PSE-EAJ
ituna babesteko
prest dago U
Bilbon eta Arabako
Batzar Nagusietan

Europa Press / Bilho
EAJ-EA ETA PSE-EEren
arteko ituna sustengatuko
luke IU-EBKk Bilboko Uda-
lean eta Arabako Batzar
Nagusietan baldin eta pro-
posamenak «programaren
araberakoak badira eta ez
botere banaketaren arabe-
rakoak», adierazi zuten
atzo talde honetako itu-
rriek.

IU-EBren botoak eraba-
kigarriak izan daitezke
Bilboko Udalean. Bertan,
EAJ-EA koalizioak eta
PSE-EEk hamalau zinego-
tzi batzen dituzte eta
gehiengoa izateko hama-
bost zinegotzi behar dira.
Arabako Batzar Nagusiari
dagokionez, EAJ-EAren
hamasei batzarkidek eta
PSE-EEren bederatzik
boto bat behar dute
gehiengoa lortzeko. Botoa
IU-EBren bi batzarkidee-
tatik lor daiteke.

Javier Madrazok zuzen-
tzen duen taldeak ez du,
oraingoz, gehiengoa duten
alderdien deirik jaso. Hala
ere, Gobernua osatzeko
proposamenak «progra-
maren» araberakoak izan
daitezela exijitzen du IUk,
«ezkerrekoak eta aurrera-
koiak, eta ez boterearen
banaketaren araberako-
ak».

Bestalde, ez dirudi IU-
EBren zuzendaritzak orain
dimitituko duenik, izan
ere urrian alderdiak egin-
go duen Asanblea Oroko-
rrean zuzendaritza kar-
guak hautatuko dituzte.

JOSEBA OLALDE

Ifiaki Usategik eta Rakel Pefiak EHren emaitzak aztertu zituzten.

EAJk PSE-EErekin lehen bilera egin du,
gobernu koalizioen aukerak aztertzeko

Jeltzaleek biltzar nazionala egingo dute gaur, akordioen inguruko gogoeta egiteko

Agentziak / Donostia
|
Jeltzaleen eta sozialisten
arteko bileren berri ezer
gutxi jakin bada ere, jada-
nik biltzen hasi dira, Euro-
pa Press agentziak atzo
adierazitakoaren arabe-
ra. Bien bitartean, alderdi
guztiak barrura begira
azterketak egiten ari dira
instituzioetan egin daitez-
keen itunen inguruan.
Gizarteari begira, ostera,
akordioak egiteko baldin-
tzez mintzatu dira.

EAJ-KO Hegoaldeko lau
herrialdeetako biltzarrak
egin zituzten atzo, eta gaur,
berriz, Batzorde Nazionala
izango dute jeltzaleek. Batzar
horietan, hauteskunde emai-
tzen azterketa mahai gaine-
an, instituzioetan goberna-
tzeko akordioen aukerak
aztertzen ari dira.

Bien bitartean, atzo Europa
Press agentziak emandako
informazioaren arabera, EAJ
eta PSOEko ordezkariak bil-
du ziren lehen aldiz akordio-
ak aztertzeko. EAJko ordez-
kariak zein diren ez du adie-
razi agentzia horrek, bai
ordea, bileran izandako
PSOEko ordezkariak zein
diren: Nicolas redondo, Jesus
Egiguren, Rodolfo Ares eta
ziurrenik Txiki Benegas ere
izan zen jeltzaleekin bileran.

Era berean, Nicolas Redon-
do eta Carlos Iturgaitzek ere
hauteskunde osteko aurrez
aurreko lehen mintzaldia
izan zuten atzo, nahiz eta
telefonoz behin baino gehia-
gotan hitz egin duten.

XOUSE SIMAL

Nicolas Redondo Terreros PSE-EEko idazkari nagusia, artxiboko argazki batean.

Gauzak horrela, Javier
Arenas PPko idazkari nagu-
siak PSOEko Joaquin Almu-
niari bi alderdiek akordioak
egiteko gutunez egindako
eskaeraren harira, PSOEk
hainbat adierazpen egin ditu
EAJrekin eta PPrekin akor-
dioak egiteko aukerei buruz.

Redondok, Almuniak,
Peralesek eta Bellochek oro-
har hiru ideia kaleratu zituz-
ten atzo: batetik, PPrekin
akordioak egongo direnik ez
dute baztertzen, Gasteizen
adibidez. Bestalde, PPrekin
ez duela fronte bat osatuko
adierazi dute, hau da popula-
rrekin ez dituztela itun oro-
korrak egingo, eta, azkenik,
EAJrekin akordioak egin dai-
tezkeela diote, «baldin eta

JAVIER ARENASEK Joaquin
Almuniari PPk eta PSOEk
elkarrekin itunak egiteko
eskatzen zion hausnarketa
dela eta ez dela, Arenasek
gutunean ematen zituen
arrazoietako batzuk hauek
dira: Batetik «bi alderdion
arteko hausnarketa batera-
tua egin behar da, EAEko
instituzioak hautesleen plu-
raltasunaren isla izan daite-
zen». Bestetik, EAEko hau-
teskunde prozesua Lizarra

instituzio guztietara zabal-
tzeko ideiaren inguruan
mugitu dela dio, eta <hautes-
leek horri erantzun nahi izan
diote adiera anitz batekin.
Hori dela eta Arenasek uste
duenez, «ezinbestekoa da
pluraltasun horri erantzu-
tea, eta EAEn normalizazio
politikoa lortzeko konpromi-
soa hartzea Estatutu eta
Konstituzioaren izaera inte-
gratzailea oinarri harturik».
Jaime Mayor Oreja Barne

Lizarrako akats estrategikoa
zuzentzen eta aldatzen
badu». Bide horretatik diote,
EHrengandik aldendu, eta
Ajuria Eneko bidean hiruko
gobernuak osatzea dela ego-
kiena «pluraltasuna berma-
tzekoy.

EAE salbuespena da
PPrekin itunak egiteko

Atzo Alfonso Perales PSOEko
Udal Politikarako idazkariak
esan zuen Espainian PSOE-
ren politika orokorra izango
dela «aurrerakoiekin» itunak
egitea. Ordea, salbuespen
gisa aipatu zuen EAE, izan
ere, nahiz eta akordio oroko-
rrik ez bada izango, zilegi bai-
ta hainbat lekutan akordioak

ministroak, berriz, espero
du «PSOE egungo egoerari
erantzuteko gai» izango dela,
eta konfiantza osoa du,
«EAEri, Espainiari, Konsti-
tuzioari eta Estatutuari
komeni zaiona jakiteko
PPrekin hausnarketa foro
bat eratzeko gai» izango dela.
PP eta PSOEren eginbeha-
rra da, Mayor Orejaren
ustez, hausnarketa hori egi-
tea, <EAEn eta Nafarroan
normalizazioa lortzeko».

egitea, Lizarrak aurrera egin
ez dezan.

EAJrekin itunak egiteko
orduan, bestalde, Nicolas
Redondok adierazi zuen,
aukera ezberdinak ikusi
behar direla, eta horretan
zeresan handia duela EAJren
jarrerak, «HBrengandik
aldendu eta pluraltasuna
bermatzeko akordio egokiak»
egin baitaitezke. Hausnarke-
ta eskatu zien jeltzaleei akor-
dioak egiteko garaian.

Azkenik, Juan Alberto
Bellochek ez du uste PPk
sozialistei egindako proposa-
mena denik egokiena EAEra-
ko, izan ere «<EAEn era asko-
tako itunak» egin daitezkeela
